
31. august í ár kemur ein bók út 
í Danmark við heitinum #Stop 
Stalking. Hóast hon er skrivað á 
donskum máli, so hevur hon ein 
føroyskan avsendara. 44 ára gamla 
havnarkvinnan, Eyðdis í Dali, 
hevur á egnan kropp upplivað, 
hvat mánaðir av tráelting kunnu 
gera við ein persón. Í 18 mánaðir 
var hon offur fyri tráelting av 
einum manni, sum hon í eitt styttri 
tíðarskeið hevði fjasast við. Tá hon 
fór frá honum, handfór hann hetta 
við at ringja og skriva til hennara 
og halda eyga við henni, har hon 
fór. 

Nú hevur Eyðdis í Dali skrivað 
eina bók um sínar upplivingar við 
sínum eltara. 

Byrjar við at vera fittur
Alt byrjar, tá hon í februar 2014 
fer á deyting-appina, Tinder. Her 
møtir hon einum manni, sum hon 
heldur virkar fittur, og tey bæði 
byrja so at síggjast.  

Hann ger góðan mat, hann 
gevur henni gávur, og hon sleppur 
at koyra í bilinum hjá honum so 
galið, sum hon vil. Tey síggjast 
regluliga, og alt virkaði ordiliga 
gott.

So við og við byrjar maðurin at 
vilja hava enn fleiri avtalur í lag. 
Hetta blívur spakuliga rættiliga 
intenst fyri Eyðdis. 

- Eg finni ein dag útav, at grund
in til at eg slapp at koyra so nógv 
í bili hansara, var tí hann hevði 

mist koyrikortið. Hann gav dóttir 
síni skyldina fyri, at hann misti 
koyrikortið, tí hon bað hann koma 
eftir sær, meðan hann hevði drukk
ið.

Eyðdis í Dali heldur ikki, at hetta 
virkar vanligt, og skilir ikki hesar 
undanførslurnar. Tey búgva ikki 
saman, men hon leggur merki til 
fleiri og fleiri løgin smáting. 

Ávaringarlampur byrja at gera 
um seg og eitt kvøldið, tey bæði 
fara í býin saman, sær hon eina 
heilt aðra síðu av manninum.

- Eg fór tíðliga heim, tí hann 
dugdi sær ikki hógv í býnum. Hann 
uppførdi seg ikki, sum ein vaksin 
maður burdi gjørt, helt eg, og alt 
bleiv eitt sindur ov nógv. Eg segði, 
eg vildi heim at sova einsamøll hjá 
mær sjálvum.

Hetta fær øðina fram í honum, 
og hann góðtekur ikki, at hon vil 
heim sjálv. Tí fylgir hann aftaná 
henni, og sjálvt um hon biður 
hann fara, so sleppur hon ikki av 
við hann. Komin trygt inn í íbúðina 
einsamøll, gongur tað ikki leingi, 
áðrenn hann stendur og rópar 
navn hennara uttanfyri, og hann 
stendur har í fleiri tímar.

Punkterar súkkluna 
og bjóðar henni bil
Eyðdis veit nú, at hetta ikki er 
eitt vanligt forhold. Eftir hendan 
býtúrin heldur hon seg frá 
manninum, og nú byrjar eltingin 
veruliga at vinda uppá seg. 

- Tá eg ein morgun fari til 
arbeiðis við súkkluni, hyggi eg 
aftur um meg. So síggi eg, at hann 

súkklar aftanfyri meg. Eg royni 
at lata sum einki, greiðir Eyðdis í 
Dali frá.

Morgnarnir aftaná hyggur 
hon seg fjálturstungin aftur um 
øksluna, og hon sær hann aftur 
tveir teir næstu morgnarnar. Triðja 
morgunin er hann ikki har. Men tá 
hon skal heim frá arbeiði sær hon, 
at súkklan stendur punkterað. 

Hon tekur so bussin heim, og av 
øllum persónum í býnum, so situr 
fyrrverandi Tinder vinurin eisini í 
bussinum. 

- Sama dagin fái eg eini boð frá 
honum um, at hann kann keypa 
mær ein bil. Eg skuldi bara velja 
litin, sigur hon. 

- Eg síggi so ein samanhang har 
og rokni sjálvandi beinanvegin við, 
at tað var hann, sum punkteraði 
súkkluna, so hann kundi sleppa at 
vera hetjan og bjóða mær ein bil. 

Vinfólk tóku partí
Ofta verða aðrir persónar drignir 
uppí, tá talan er um tráelting. 
Hetta eru typiskt vinfólk, familja 
og starvsfelagar hjá ofrinum. 
Sum oftast eru hesi fólk partur av 
royndum hjá eltaranum at sleppa 
nærri sínum ofri.

Ein vinkona hjá Eyðdis byrjar 
at ringja oftari enn vanligt og 
spyrja inn til gerandisdag hennara. 
Hon finnur síðani útav, at tað er 
eltarin, ið hevur fingið vinkonuna 
yvirbevísta um, at tað er Eyðdis, tað 
er galið við. Vinkonan fortaldi alt, 
sum Eyðdis hevði fortalt sær, víðari 
til eltaran.

- Eg bleiv øgiliga innilukkað 

eftir hetta. Eg tordi ikki at fortelja 
fólki, um eg hevði upplivað okkurt 
– heldur ikki, tá tað vóru góðar 
upplivingar. Tí eg stúrdi fyri, um 
tað uppá ein ella annan máta bleiv 
ført víðari yvir til hann. 

Sama summarið skal Eyðdis í 
Dali út at ferðast saman við øðrum 
vinkonum. Tær hava lagt ferðina 
til rættis, langt áðrenn hesin 
eltarin var í bílætinum. Ein av 
vinkonunum hevur ein vinmann, 

ELTING

- Tað vóru nøkur løgin viðurskifti, sum gjørdu, at 
eg visti, eg noyddist at fáa handan mannin uppá 
avstand. Men tað vildi hann slett ikki góðtaka, sigur 
Eyðdis í Dali, sum varð tráelt í 18 mánaðir. Eftir 
eitt drúgt tíðarskeið við sálarligum ágangi hevur 
hon nú skrivað eina bók um sínar upplivingar

EYDIS DALI

f o r f a t t e r s k a b e t . d k

Hvordan spotter du en stalker?
Hvilke røde flag skal du være på udkig efter?

Hvordan kan du få hjælp hurtigst muligt?Og hvordan kan du vende et stalkingmareridt til noget positivt og vokse som menneske?
Disse, og mange andre spørgsmål, bliver rejst og be-
svaret af forfatteren, der beskriver sit eget mareridt – et 
stalking forløb på atten måneder med forfølgelse, over-
vågning og manipulation.
Hun beskriver også det efterfølgende forløb med  healing 
af de psykiske skader, og hvordan hun kom ud på den 
anden side som en klogere og sundere kvinde.Bogen er til andre ofre for stalking, enten direkte eller 

in direkte som pårørende.

OM FORFATTERENEydis Dali (f. 1974) er opvokset på Færøerne, men har boet i 
København siden 1996. Hun er uddannet ejendomsmægler. 
Eydis er en selvstændig kvinde med sin egen stemme, som 
ikke finder sig i fysisk eller psykisk vold. Hun føler et med-
ansvar til at oplyse om stalking og inspirere andre kvinder 
til at bruge deres stemme. Eydis arbejder også som frivillig 
hos Dansk Stalking Center.

SADAN HANDTERER 
DU EN STALKER

#STOPSTALKING 
EFTIR EYÐDIS Í DALI 
- EG VARÐ ELT Í 18 
MÁNAÐIR


